
Asisian 1: “Mam Eong Apedorit Aswamu
Aimar!” Aboliasit

Eipone Lo Ejaar Abolia: Elope Eiduuka egwelanari Amuunyu oiduuka ke.
Obuni akagwelan egwelet amuunyu.

Agwelan 1 elomari toma oiduuka kosodi aingit ka etiai loka amuunyu. ljaikini
agwelanaran nges amuunyu, otaci agwelan 1, inyakakini agwelanaran ebalans
nejai agwelan 1.

Kwa anyounia Agwelan 1 alosit awai, abu imar ebalans kososdi amisiikin ebe
abu agwelanaran ijaikite nges ebalans LO EPOL NOI NOI. Okweniaari agwealan
1 kosodi atemar kwanata, “Erai lolo na apaaran ka na arerengu! Akwamaki
agwelanaran ngon eong ebalans. lkonibololo ai lo ekadit abao lo ai; mam do
ber epedorit karaida aimorokikin. HAHA!!” olosi agwelan 1.

Olomuni Agwelan 2 toma oiduuka korasakini agwela amuunyu kede da aijaun
ebalans lo elamaara kama ejai agwelanaran.

Kwape enyounia agwelan 2 alosit, abu imara ebalans komisiikini ebe enyakaki
elope eiduuka nges ebalans LO EPOL NOI NOI! Agwelan 2 abu kopodok
kosodi atemar kwanata ebe, “Ooh erono. Enyakaki elope eiduuka eong
ebalans lo epol noi. Abu iswamau aibucarete ido ebuni atwaniaanar isirigin
luipu koipone kalo (ibiror mwakacet ake agwelanar) koipone kalo.”

Obonguni Agwelan 2 mama ejai elope eiduuka ido mam enera nu ikamunitos
Edeke, arai ekanisa....konye bon abu itetemik ebe abu ngesi kodum ebe
elamara ebalans lo ejaikitai ngesi ido enyakunit ngesi isirigin ngun lu elamara.

Kosodi Agwelanaran atemar ebe, “ Eyalama noi noi. Mam eong elopet kolo
abu apedo aiyatakin asioman da ido mam ajeni aimar da ejok. Ejai ibore yen
ainakite eong ationis na epol noi noi kotoma agwelanar ka. Orai kolo ojai
eipone lo ajenuna eong da aswamu aimar ojokan, ti ejokunar noi adepar.”

Abu itimok noi ejautene ngon Agwelan 2 kosodi acamun ebe erai teni na
ationis na epol noi. Abu Agwelan 2 kocamu ainakin aingarakin aisisianakin
elope eiduuka aswamu aimar kede icie kotoma oboro lu ibusakinitos kotoma
agwelanar tetere ngesi itojokaari agwelanar ke. Kosodi elope eiduuka
aitodiaar aiyalama ke na epol noi noi, onyouni do agwelan 2 oiduuka alosit
abongor.




Asisian 3: Aboliasit

Itunganan 1: (itodiar koipone lo EPOGA noi)

Apupi boolo eong aisimonikin biyai! Alimonokit lolo eong neajai ekodet lo itunga otaun.
Ajokuka asipikas ka nuu noi apotu itunga keere opedosi apupun ailipaka na epol noi
ka nutupitono kotoma omoyo. Abu eong alimok kesi iwaitin kere lu ibusakinitor kesi
ajarenena. Ajeni abu eong apedo atiror itawon kec kede eijirika, naarai apotu keere
ikiyasi akanin kuju kanu aijaun Ekristayone /aiyuun akaulo na abu eong angetakina
alimonokin. Eong kotoma abeit arai eong ekalimonokinan lo ajok kakere aiboisit kana
eong bon apedorit— emamei-bobo ecie epedorit kane kwa ka eong! Ido mam erai
aumokinet: eong loo adauni eong isawan 2 elipi kosodi esawa ediopet 1 aswomi
Ebaibuli angin apaaran. Osabiiti lo atubor alungit eong adaun apaarasia 3 kasodi eong
alimokin Edeke ainakin eong itunga 150 iyuutu olap kalo. Acamunit eong ojokan ebe
eeanyu Edeke adoketait na elipenena eong noi ka ailung da kotoma abeit ebongokini
ailipka. Erai ibore yen erono noi naarai mam lucie eraasi lu emoyo noi bala kwa ka
eong. Mam ngun ejenete kotoma abeit eipone lo ainakin aijarakec toma aswamu
naka Edeke... Oh! Ecie da bobo ngon eidunyet lo ameran. Itei do bala mam do ber
epedori ajenun erot lo elosi oreke da ido orai kereka isawan 5:00! bon. Ekoto ngon
teni apupun ediopet kotoma oijirinka! Aaa ejaa ngun da, emamei eong olope ber apak
kanuke da kopaana— erai esawa lo ailip! Kwa iwadikautor (Atipet anyoun alosit)

ltunganan 2:(Itodiaar Kwape Yen itikadikina, kede aomisio nu elosikinitos nuarokok,
kosodi adolokin ne idedengaror/ inyunyurikinor ijo inera)

Buu! Doo apaaran-—Apasit eong! Ajaut toma okanisa ejai ayangaarit apak ka na EPOL
NOI ! Angon esabiiti etwasamai eong apak ka aingaranakin icie itunga. Nesi teni
alimokina ecokon eong ebe arai eong arereng na epol noi nejai ekanisa! Lolo abu
eong epejokite itunga iuni (3) lu adekasi kasodi ainar kesi inyamat. Bobo osabiiti lo
atubor, abu eong etemonok adukunion naka etogo apuserut... (ogeari anyunyurikin)
Mam eong ajeni ibore mam ber iduwe ke da obe ekototor aingarakin— ejaatatar
isap iyarei 2 luti ebeit aingarakite nges! Eong adaut apak na itiyanen amamei okale
ka, konye emamei yen esubit bala epodokit da ebe ajalit eong ekale ka kanu
aingarakite kes! Ajeni eong mam ber epote aisiyalamikin eong da kanu aswamu ka.
Gwaigwai ecokon kede lucie lkristayon lu okanisa kesi bon teni eanyunete ebe eong
bo teni Ekristayot lo‘Ajokan.” Aaah ejaa ngun da adol esawa lo alosite aitetemoonor
ekwaiya. Akoto olopet alosit...




ltunganan 3:( Itodiar Ka Aiyapepeara Ka Abilakina) — Ekoto orai aberu/Apese

Apupi eong duc aitalakaario na epol noi kede (itunganan 1) ka (itunganan 2). Eraasi
kesi lu omooyo cut ejok ido iswamaete iboro luipu lu ejokuka kanuka ekanisa. Konye
etei bala mam eong alopet nepetam da apedori adolokin araute na ajok kwa kakesi.
Lolo abu eong atamakite ayangaikin apak ailip, konye akaulo na adakikan adis noi,
abu akooka odoo kosodi akungi acila, abu do eong apalaa ailip kasodi alosit aitalaun
amusungun ke kasodi awenikin abandeji. Katipet odoli do bobo esawa lo ayangaar
iduwe osomero. Akaulo kangin, abu eong a lot misiri aswamu. Ajai do eong orot
abongun ore, abu eong agwou adolokin apuserut na oidunyet kanen. Ejai aberu na
ocan — eyapiei ne atwaniara okilenike, ido epupi adwaris na epol noi. Kotoma abeit
itimokit eong ejauteneke noi. Apotu isio ayangaikisi isawan idis kwaen aimor einer
kede bodo eong aingarakin ngesi aswamu na acuwanar igoen,” kwaen, ekaulo kangin,
abu eong amor kanges ailip. Abu kosub bala abu iyalamikin noi adepar, konye orai
kosubite bala ejaa ti nuipu noi nu apedoria eong aingarakin nges adepar nen. Epupi
atauka aiturur noi kanuke. Orai eong asubite bala emoyoikit noi kwa ka alucie, ti
aticepak apedoo aiswamaun nuipu noi. (itukumik akou) Papa, engaingait itimoi eong
kanu iwaitin lumam eong adolitor. Akoto eong aijar aijar na itopoloorit / itubusikit ijo.
Itodikinai eong eipone lo ebeitor eong aitwasam apak ka ojokan ka eipone lo
ominunet lucie kwati ikotor ijo eong aminunia kes. Epuda eong aingarakinio Kon,
ajeni eong ebe mam eong apedori aswamu nuu koiponeka bon elopet/ owaika bon
elopet / kanuka bon elopet.




Asisian 4: Abolia Na Aicunyakinet Nairionon

Asisian 4: Alemar Aronis Ka Aisiteteunun Aomisio Wok

Asisian 5: Aburokin Nuarokok Kangun Nuejokuka

